
Broj: 02-34-3005-1/26 
Lukavac, 01.10.2026. godine 
 
 
Na osnovu Statuta Grada Lukavac („Službeni glasnik Grada Lukavac“ broj: 14/25), Budžeta Grada 
Lukavac za 2026. godinu („Službeni glasnik Grada Lukavac“, broj: 15/25, 5/26, 8/26), člana 22. 
Odluke o izvršenju budžeta Grada Lukavac za 2026. godinu („Službeni glasnik Grada Lukavac“, 
broj: 15/25), Programa utroška sredstava transfera Službe za društvene djelatnosti i upravu Grada 
Lukavac za 2026. godinu („Službeni glasnik Grada Lukavac“, broj: 1/26, 6a/26, 9/26), i Odluke o  
stipendiranju, nabavci udžbenika i školskog pribora za učenike romske populacije sa područja 
grada Lukavac u školskoj 2026./2027. godini, Broj: 02-34-3005/26 od 01.10.2026. godine, 
Gradonačelnik objavljuje: 
 

                                                       JAVNI POZIV 
 

za dodjelu stipendija i subvencija za  nabavku udžbenika i školskog pribora 
za učenike romske populacije sa područja grada Lukavac u školskoj 2026/2027. godini 

 
I 
 

(1) Objavljuje se Javni poziv u budžetskoj 2026. godini za dodjelu stipendija i subvencija za 
nabavku udžbenika i školskog pribora u iznosu od 19.700,00 (devetnaesthiljadaisedamsto 
KM i 00/100 pfeninga), za učenike osnovnih i srednjih škola iz romske populacije, koji imaju 
prebivalište na području grada Lukavac, za školsku 2026/2027. godinu, kako slijedi: 
 

 18 (osamnaest) stipendija za učenike srednjih i osnovnih škola,  
 2 (dvije) stipendije uspješnim sportistima učenicima srednjih i osnovnih škola, 
 Subvencije za nabavku udžbenika i školskog pribora isplatit će se za preostali iznos 

finansijskih sredstava, ravnomjerno u istom iznosu za učenike koji ispunjavaju opće uvjete, 
a najviše do 200,00 KM po učeniku. 

 
(2) Pravo učešća na Javnom pozivu imaju redovni učenici  osnovnih i srednjih škola iz romske 

populacije sa područja grada Lukavac, a koji nisu korisnici stipendija iz drugih izvora iz 
Budžeta Grada Lukavac. 

 
II 
 

(1) Stipendije se dodjeljuju za jednu školsku godinu i biće isplaćene za 9 (devet) mjeseci  
školske 2026./2027. godine. 
 

(2) Visina mjesečne stipendije za učenike i učenike uspješne sportiste iznosi 50,00 KM 
mjesečno po jednom učeniku i učeniku sportisti, odnosno 450,00 KM jednokratno za 9 
(devet) mjeseci. 

(3) Za subvencije za nabavku udžbenika i školskog pribora isplatit će se preostali iznos 
finansijskih sredstava, ravnomjerno u istom iznosu za učenike koji ispunjavaju opće uvjete, 
a najviše do 200,00 KM po učeniku. 

 
III 
 

(1) Da bi ostvarili pravo na sredstva iz Budžeta Grada Lukavac za stipendiranje, nabavku 
udžbenika i školskog pribora, za učenike romske populacije sa područja grada Lukavac u 
budžetskoj 2026. godini, učenici su dužni priložiti sljedeću dokumentaciju: 

(2) OPĆI UVJETI ZA DODJELU STIPENDIJA ILI SUBVENCIJA ZA UDŽBENIKE I ŠKOLSKI 
PRIBOR: 

 
- Da je učenik pripadnik romske nacionalnosti 
- Da učenik ima prebivalište na području grada Lukavac ili je štićenik ustanove/centra sa 

područja grada Lukavac za djecu bez roditeljskog staranja 
- Da je redovan učenik osnovne ili srednje škole 
- Da nije korisnik stipendije po drugom osnovu iz Budžeta Grada Lukavac. 

 
Uz prijavu na javni poziv za dokazivanje općih uvjeta učenici obavezno prilažu: 
 
1. Dokaz da je učenik pripadnik romske nacionalnosti (rodni list, ukoliko u rodnom listu nije 

navedena nacionalna pripadnost, dostaviti ovjerenu izjavu o pripadnosti romskoj 
nacionalnosti); 

2. Kućna listu koja sadrži podatke o zanimanju za svakog člana domaćinstva i srodstvo sa 
podnosiocem Izjave; 

3. Potvrda/uvjerenje od škole da je redovan učenik; 

4. Uvjerenje sportskog kolektiva čiji je učenik član, da je aktivan i uzoran sportista sa navedenim 
rezultatima -  ukoliko se radi o sportskoj stipendiji; 

5. Izjava da kandidat nije korisnik stipendije po drugom osnovu iz Budžeta Grada Lukavac; 

6. Dokaz o mjestu prebivališta (CIPS) za učenika ne stariji od 6 mjeseci ili uvjerenje  
ustanove/centra sa područja grada Lukavac za djecu bez roditeljskog staranja 

7. Potvrda banke o otvorenom tekućem računu u dva primjerka. (NE DOSTAVLJATI KOPIJU 
KARTICE) 
 

8. Ovjerena Izjava o korištenju ličnih podataka. 
 

 
(3) POSEBNI UVJETI: 

Za dokazivanje posebnih uvjeta koji se odnose na bodovanje, kandidati koji mogu ostvariti 
bodove po nekom osnovu prilažu: 

1. Kopiju svjedočanstva o završenom prethodnom razredu ili potvrdu škole o prosjeku ocjena za 
prethodnu školsku godinu; 

2. Uvjerenje o pripadnosti boračkoj populaciji; 

3. Dokaz o statusu i primanjima za sve članove domaćinstva (za zaposlene uvjerenje pravnog lica 
o prosjeku posljednje tri mjesečne plate; za privatne poduzetnike uvjerenje nadležne porezne 
ispostave o izmirenim poreznim obavezama vlasnika samostalne djelatnosti i uvjerenje o 
ostvarenom dohotku za prethodnu godinu; za penzionere kopija posljednjeg čeka od penzije; 
za nezaposlene uvjerenje nadležne službe za zapošljavanje; za nezaposlene koji nisu na 

evidenciji Službe za zapošljavanje uvjerenje nadležne porezne ispostave o statusu osiguranja; 
za redovne učenike/studente uvjerenje o statusu učenika/studenta; za članove domaćinstva 
mlađe od 6 godina koji ne pohađaju osnovnu školu, kopija izvoda iz matične knjige rođenih, 
bez dodatnog ovjeravanja i neovisno od datuma izdavanja), (za učenike koji mogu ostvariti 
bodove po osnovu primanja po članu domaćinstva), 
 

4. Za članove domaćinstva koji imaju dodatne prihode pored redovnih primanja (naknade po 
ugovoru o djelu, prihode od zakupnina, paušale, prihode ostvarene od poljoprivredne 
djelatnosti, dopunskog rada, i druga dodatna primanja), dostaviti Obrazac GPD-1051 Godišnje 
prijave poreza na dohodak zaprimljen od strane poreske uprave za prethodnu godinu. Isto važi 
i za privatne poduzetnike. Za primanja po propisima o boračko-invalidskoj zaštiti i zaštiti civilnih 
žrtava rata, materijalnu naknadu za vrijeme nezaposlenosti, naknadu po osnovu alimentacije,  
dostaviti relevantne dokaze (za učenike koji mogu ostvariti bodove po osnovu primanja po 
članu domaćinstva), 

 
5. Ovjerena Izjava da članovi domaćinstva nemaju dodatne prihode od već navedenih u prijavi na 

javni poziv (za učenike koji mogu ostvariti bodove po osnovu primanja po članu domaćinstva), 
 
 6.   Uvjerenje za roditelje ili učenika da je korisnik socijalne pomoći; 

 7.   Učenici osobe sa invaliditetom su obavezni dostaviti rješenje o stepenu invalidnosti od „Centra  

       za socijalni rad“ Lukavac; 

 8.   Uvjerenje o priznavanju statusa civilne žrtve rata; 

 9.   Dokaz da je učenik bez jednog ili oba roditelja – Izvod iz matične knjige umrlih. 

 10.   Dokaz o ostvarenim rezultatima na školskim takmičenjima u prethodnoj školskoj godini 

(4) Dokumentaciju iz posebnih uslova koji se odnose na bodovanje, učenici prilažu samo ako 
mogu ostvariti bodove po nekom osnovu kriterija bodovanja. 

 
SVE DOKUMENTE JE POTREBNO DOSTAVITI SLOŽENE  REDOSLIJEDOM KAO U JAVNOM 

POZIVU. 

 
IV 

 
(1) Kandidati koji ispunjavaju opće uvjete za dodjelu stipendija, boduju se po sljedećim 

kriterijima: 
 
I Kriterij - bodovi po osnovu rezultata učenja 
 

a) uspjeh iz prethodnog razreda osnovne škole (za učenike od III do IX razreda osnovne 
škole koji se prijavljuju na Javni poziv. 

 
 

Prosjek ocjena Bodovi 
5,0 50 

4,50 – 4,99 40 
3,50 – 4,49 30 
2,50 – 3,49 20 
2,00 – 2,49 10 

b) uspjeh iz prethodnog razreda osnovne škole (za učenike II razreda osnovne škole 
koji se prijavljuju na Javni poziv. 

 
 

Opisna ocjena Bodovi 
Izuzetno uspješno 30 

Uspješno 20 
Vlada 10 

Djelimično vlada 5 
 

c) uspjeh iz prethodnog razreda srednje škole (za učenike I razreda srednje škole, 
uspjeh iz devetog razreda osnovne škole) 

 
Prosjek ocjena Bodovi 

5,0 50 
4,50 – 4,99 40 
3,50 – 4,49 30 
2,50 – 3,49 20 
2,00 – 2,49 10 

 
II Kriterij - bodovi po osnovu propisa iz boračko-invalidske i socijalne zaštite 
 

- učenik iz porodice ratnih vojnih invalida....................................... bodova 15 
- učenik iz porodice demobilisanih boraca sa učešćem u odbrani duže od godinu 

dana.............................................................................................. bodova 10  
- učenik čiji je roditelj korisnik stalne socijalne pomoći ................... bodova  8  

 
III Kriterij - bodovi po osnovu otežanih uslova života, koji su nastali kao posljedica   
                   rata, nesreće, bolesti ili drugih okolnosti 
 

- učenik bez oba roditelja ....................................................... 10 bodova 
- učenik sa invaliditetom ............................................................        8 bodova 
- učenik bez jednog roditelja ..................................................   5 bodova 

 
IV Kriterij - bodovi po osnovu primanja po članu domaćinstva 
 

- učenik čiji roditelji nemaju nikakve prihode .................................  20 bodova 
- mjesečni prihodi do 20% prosječne plate u FBiH .................... 15 bodova 
- mjesečni prihodi od 21 – 30% prosječne plate u FBiH ............ 12 bodova 
- mjesečni prihodi od 31 – 40% prosječne plate u FBiH ............ 10 bodova 
- mjesečni prihodi od 41 – 50% prosječne plate u FBiH ............   8 bodova 
- mjesečni prihodi od 51 – 60% prosječne plate u FBiH ....................3 boda 

 
Kao osnovica za utvrđivanje prosječne plate uzima se podatak o prosječnoj plati u Federaciji BiH 
iz decembra prethodne godine. 

 
Ukupan prihod domaćinstva čine prihodi koje članovi domaćinstva ostvaruju na temelju: 

 
1. plata i drugih primanja iz radnog odnosa; 
2. starosne, invalidske i obiteljske penzije; 
3. poljoprivredne djelatnosti. Prihodom od poljoprivrednih djelatnosti, smatra se katastarski 
prihod iz prethodne godine koji se dijeli sa 12 mjeseci i s brojem članova domaćinstva. 
4. primanja po propisima o boračko-invalidskoj zaštiti i zaštiti civilnih žrtava rata; 

5. prihodi ostvareni na temelju imovinskog prava. Prihodom ostvarenim po temelju 
imovinskog prava, smatra se prihod ostvaren prodajom imovine ili davanjem u zakup ili 
najam. 
6. Dopunskog rada; 
7. Materijalna naknada za vrijeme nezaposlenosti; 
8. Naknada po osnovu alimentacije.  

 
Prihodom se ne smatra lična invalidnina, novčana naknada za pomoć i njegu od strane 
drugog lica, ortopedski dodatak, stalna novčana pomoć, dodatak na djecu i stipendije 
učenika i studenata. 
 

V Kriterij - bodovi po osnovu ostvarenih rezultata na školskim takmičenjima 
 
Osvojeno 1-3 mjesto na školskim takmičenjima u prethodnoj školskoj godini: 
 
Općinska takmičenja:  
1 mjesto 4 boda 
2 mjesto 3 boda 
3 mjesto 2 boda 
 
Kantonalna takmičenja:  
1 mjesto 7 bodova 
2 mjesto 6 bodova 
3 mjesto 5 bodova 
 
Federalna takmičenja:  
1 mjesto 10 bodova 
2 mjesto 9 bodova 
3 mjesto 8 bodova 
 

(2) Kriteriji za koje učenici ne dostave dokaz naveden u posebnim uvjetima, neće biti bodovani. 
 

(3) Učenici će se vrednovati i rangirati u tri međusobno neovisne kategorije: 
 
1.Učenici srednjih škola 
2.Učenici od petog do devetog razreda osnovnih škola 
3.Učenici od prvog do četvrtog razreda osnovnih škola 
 

(4) Bodovanje će se vršiti unutar svake kategorije, neovisno jedna od druge. Na rang listi za 
stipendije, hijerarhijski,  starije kategorije imaju prednost. Prvo će se rangirati učenici 
srednjih škola, u svim kategorijama, zatim učenici od petog do devetog razreda osnovnih 
škola i na kraju učenici od prvog do četvrtog razreda osnovnih škola. 
 

V 
(1) Javni poziv ostaje otvoren 15 (petnaest) dana od dana objavljivanja na službenoj internet 

stranici Grada Lukavac. 
 

(2) Komisija će prvo rangirati učenike za dodjelu stipendija, a zatim učenike za dodjelu 
sredstava za nabavku udžbenika i školskog pribora, zaključno sa visinom planiranih 
sredstava. 

(3) Komisija za dodjelu stipendija i subvencija za nabavku udžbenika i školskog pribora izvršit 
će bodovanje kandidata i utvrditi privremenu rang listu kandidata na koju se može podnijeti 
prigovor Gradonačelniku u roku od 5 (pet) dana od dana objavljivanja iste. 

 
(4) Odluku o prigovoru, Gradonačelnik donosi u roku od 8 (osam) dana. Odluka 

Gradonačelnika  o prigovoru je konačna. 
 

(5) Nakon rješavanja prigovora, utvrđuje se Konačna rang lista kandidata za dodjelu stipendija 
i subvencija za nabavku udžbenika i školskog pribora, koja se objavljuje na oglasnoj ploči i 
web stranici Grada Lukavac. 

 
(6) Stipendija može biti dodijeljena po jednom osnovu (učenička stipendija, stipendija za 

uspješnog sportistu ili subvencija za nabavku udžbenika i školskog pribora). 

 
(7) Neblagovremeni i nepotpuni zahtjevi neće se uzeti u razmatranje. 

 
(8) Korisnik stipendije gubi pravo na stipendiju ako u toku školske godine: 

- napusti ili izgubi pravo na redovno školovanje, 
- koristi stipendiju po drugom osnovu iz Budžeta Grada Lukavac 
- ako se naknadno utvrdi da je kandidat dao netačne podatke ili predao lažne dokumente. 

 
 

VI 
Prijave na Javni poziv sa potrebnom dokumentacijom slati na adresu: 

  
 

Grad Lukavac - Gradonačelnik 
„Komisija za dodjelu stipendija i subvencija za nabavku udžbenika i školskog pribora za 

učenike romske populacije sa područja grada Lukavac“ 
Trg slobode br. 1, 75300 Lukavac 

Ili lično u šalter sali Grada Lukavac svakim radnim danom od 07 – 15:30 sati. 
            
          
 
                                                                                           
             Obrađivač: Ž.Z. 
   
 
 
POMOĆNIK GRADONAČELNIKA                                            GRADONAČELNIK 
 
    Mirela Bubić, dipl. pravnik                                     dr. sc. Edin Delić 

 
 
 
Dostaviti: 
 

1. Oglasna ploča 2x, 
2. Služba za društvene djelatnosti i upravu, 
3. Evidencija 2x, 
4. Arhiva. 

 


